
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ԵՎՐՈՊԱԿԱՆ ՆԵՐԴՐՈՒՄԱՅԻՆ ԲԱՆԿԻ ՄԻՋԵՎ «ԵՐԵՎԱՆԻ ԷՆԵՐԳԱԱՐԴՅՈՒՆԱՎԵՏՈՒԹՅԱՆ ԵՐԿՐՈՐԴ ՓՈՒԼ» ՖԻՆԱՆՍԱԿԱՆ ՊԱՅՄԱՆԱԳՐԻ ՍՏՈՐԱԳՐՄԱՆ ԱՌԱՋԱՐԿՈՒԹՅԱՆԸ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. Արտաքին գործերի նախարարություն
	21.07.2023 թ.

	
	N 1111/37718-23

	Հայաստանի Հանրապետության և Եվրոպական ներդրումային բանկի միջև «Երևանի էներգաարդյունավետության երկրորդ փուլ» ֆինանսական պայմանագրի նախագծով նախատեսվում է Հայաստանի Հանրապետությանը տրամադրել 25 մլն. եվրո գումարի չափով վարկ՝ Երևան քաղաքի մի շարք շինություններում, մասնավորապես՝ 6 բուժհաստատություններում և 32 մանկապարտեզներում, նվազեցնել էներգիայի օգտագործումը, ինչպես նաև աջակցել էներգաարդյունավետությանը և վերականգնվող էներգիայի զարգացմանը:

Առաջնորդվելով «Միջազգային պայմանագրերի մասին» օրենքի 5-րդ հոդվածի դրույթներով՝ ՀՀ արտաքին գործերի նախարարությունը նպատակահարմար է գտնում Հայաստանի Հանրապետության և Եվրոպական ներդրումային բանկի միջև «Երևանի էներգաարդյունավետության երկրորդ փուլ» ֆինանսական պայմանագրի ստորագրումը։ 

Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:
	Ընդունվել է ի գիտություն:

	2. Արդարադատության նախարարություն
	01.08.2023 թ.

	
	N/14.2/35165-2023

	Նախագիծը չի պարունակում Հայաստանի Հանրապետության օրենքի փոփոխություն կամ նոր օրենքի ընդունում նախատեսող նորմեր, սակայն պարունակում է օրենքին հակասող նորմ: Մասնավորապես, Նախագծի 12.4 հոդվածով սահմանվում է, որ Նախագծի 12.3 հոդվածը իրավաբանական ուժ կստանա և ամբողջությամբ ուժի մեջ կմտնի Պայմանագրի ստորագրման ամսաթվից, ինչը հակասում է «Միջազգային պայմանագրերի մասին» օրենքի 10-րդ հոդվածին:

Միաժամանակ հայտնում եմ, որ Նախագիծը ենթակա է վավերացման ՀՀ Սահմանադրության 116-րդ հոդվածի 1-ին մասի 5-րդ և 6-րդ կետերի և «Միջազգային պայմանագրերի մասին» օրենքի 10-րդ հոդվածի 2-րդ մասի 5-րդ և 6-րդ կետերի դրույթներով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը նույնպես ենթակա կլինի վավերացման:
	Ընդունվել է ի գիտություն:

	3. Ֆինանսների նախարարություն
	19.10.2023թ.

	
	NՆ/5-2/19256-2023

	Հայաստանի Հանրապետության (այսուհետ՝ Վարկառու) ու Եվրոպական ներդրումային բանկի (այսուհետ՝ Վարկատու) միջև նախատեսվող «Երևանի էներգաարդյունավետության երկրորդ փուլ» ֆինանսական պայմանագրով Վարկատուն համաձայնում է Երևան քաղաքի հանրային շենքերի՝ ընտրված մանկապարտեզների և պոլիկլինիկաների էներգաարդյունավետության բարձրացման նպատակով Վարկառուին տրամադրել 25,000,000 եվրոյի չափով սուվերեն վարկ՝ հետևյալ պայմաններով և դրույթներով.

•
վարկի ստացման և սպասարկման արժույթ՝ եվրո,

•
վարկի մասհանման ժամկետ` պայմանագրի ուժի մեջ մտնելուն հաջորդող 5 տարի,

•
վարկի մասհանումների քանակը, գումարը և ընթացակարգերը՝ առավելագույնը 20 մասնաբաժին` յուրաքանչյուրը առնվազն 1,000,000 եվրո. հերթական մասնաբաժնի մասհանման նպատակով Վարկառուի խնդրանքով Վարկատուն ներկայացնում է մասհանման առաջարկ, որտեղ ներկայացվում են մասհանման պայմանները (մասնաբաժնի գումար, մասհանման նախատեսված ամսաթիվ, մասնաբաժնի տոկոսադրույքի տեսակ, սպասարկման վճարումների հաճախականություն, վճարումների ամսաթվեր և առաջին վճարման ամսաթիվ, մայր գումարի մարման պայմաններ և առաջին ու վերջին վճարումների ամսաթվեր, ֆիքսված տոկոսադրույքով մասնաբաժնի համար՝ ֆիքսված տոկոսադրույք, լողացող տոկոսադրույքով մասնաբաժնի համար՝ ֆիքսված մարժա), իսկ ներկայացված պայմանները ընդունելի լինելու դեպքում Վարկառուն սահմանված ժամկետում Վարկատուին է ներկայացնում մասհանման ընդունման փաստաթուղթը,

•
վարկի տոկոսադրույք` ֆիքսված կամ լողացող. տոկոսադրույքն ամրագրվելու է առանձին յուրաքանչյուր մասնաբաժնի համար: Լողացող տոկոսադրույքը հավասար է լինելու մեկամսյա Euribor տոկոսադրույքի և ֆիքսված մարժայի գումարին. մարժաները ֆիքսվելու են Վարկատուի կողմից և տեղեկացվելու են Վարկառուին մասհանման առաջարկներով,

•
վարկի սպասարկման (տոկոսավճարների) գծով վճարումների իրականացում՝ ֆիքսված տոկոսադրույքով մասնաբաժնի դեպքում՝ եռամսյակային, կիսամյակային կամ տարեկան կտրվածքով, լողացող տոկոսադրույքով մասնաբաժնի դեպքում՝ եռամսյակային կամ կիսամյակային կտրվածքով,

•
վարկի մայր գումարի մարում՝ ֆիքսված տոկոսադրույքով մասնաբաժինների դեպքում՝ հավասարաչափ եռամսյակային, կիսամյակային, տարեկան կամ անուիտետային գրաֆիկով վճարումներ, լողացող տոկոսադրույքով մասնաբաժինների դեպքում՝ հավասարաչափ եռամսյակային, կիսամյակային, տարեկան վճարումներ,

•
մարման ժամկետ` առանձին ժամանակացույց  յուրաքանչյուր մասնաբաժնի համար. մայր գումարի մարման գծով առաջին վճարումը կարող է կատարվել համապատասխան մասնաբաժնի մասհանման օրվանից սկսած 30-րդ օրվան հաջորդող վճարման օրը, բայց ոչ ուշ, քան մասհանման օրվա 5-րդ տարվան անմիջապես հաջորդող վճարման օրը, իսկ վերջին վճարումը` մասհանման օրվա 4-րդ տարվան հաջորդող վճարման օրը, բայց ոչ ուշ, քան մասհանման օրվա 22-րդ տարվան անմիջապես հաջորդող վճարման օրը (մարման փաստացի ժամկետը՝ 4-22 տարի, արտոնյալ ժամկետը՝ 1 ամսից մինչև 5 տարի),

•
ժամկետանց վճարումների համար հաշվարկվող տույժ՝ ֆիքսված տոկոսադրույքով մասնաբաժինների դեպքում` մասնաբաժինների համար ֆիքսված տոկոսադրույք՝ գումարած 2% կամ համապատասխան ժամանակահատվածի Euribor՝ գումարած 2% դրույքաչափերի առավելագույնը, լողացող տոկոսադրույքով մասնաբաժինների դեպքում՝ համապատասխան ժամանակահատվածի լողացող տոկոսադրույք՝ գումարած 2%,

•
միանվագ կոմիսիոն վճար՝ 50,000 եվրո. գանձվում է առաջին մասնաբաժնի գումարից (եթե մասհանում չի կատարվում, Վարկառուն վճարում է կոմիսիոն վճարը մասհանման վերջնաժամկետի օրը): 

Այսպիսով՝ Հայաստանի Հանրապետությունը Եվրոպական ներդրումային բանկի հետ կնքվելիք «Երևանի էներգաարդյունավետության երկրորդ փուլ» ֆինանսական պայմանագրով պարտավորվում է վերոհիշյալ դրույթներով ստանձնել և սպասարկել նախատեսվող վարկը:
	Ընդունվել է ի գիտություն:

	4. Տարածքային կառավարման և ենթակառուցվածքների նախարարություն 
	10.08.2023թ.

	
	NԳՍ/27.1/24184-2023

	Եվրոպական ներդրումային բանկի միջև նախատեսվող «Երևանի էներգաարդյունավետության երկրորդ փուլ» ֆինանսական պայմանագրի նախագծով  «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:

	5. Կենտրոնական բանկ
	30.08.2023թ.

	
	N 15.1-07/666-23

	Հայաստանի Հանրապետության կենտրոնական բանկը Հայաստանի Հանրապետության և Եվրոպական ներդրումային բանկի միջև նախատեսվող «Երևանի էներգաարդյունավետության երկրորդ փուլ» ֆինանսական պայմանագրի նախագծի վերաբերյալ առաջարկություններ և դիտողություններ չունի:
	Ընդունվել է ի գիտություն:

	6. Երևանի քաղաքապետարան 
	31.07.2023թ.

	
	N 01/137961-23

	Ծրագրի ընդհանուր արժեքը կազմում է 38 մլն եվրո, որը ֆինանսավորվելու է հետևյալ աղբյուրներով`

· Վարկային միջոցներ ԵՆԲ-ից` 25 մլն եվրո,

· Դրամաշնորհային միջոցներ Եվրամիության Հարևանության ներդրումային ծրագիրից` 10,1 մլն եվրո,
· Տեխնիկական աջակցություն Եվրամիության Հարևանության ներդրումային ծրագիր կողմից` 650 000 եվրո,
· Այլ ծախսեր Եվրամիության Հարևանության ներդրումային ծրագիր կողմից` 250 000 եվրո,
· Երևանի քաղաքապետարանի սեփական միջոցներ` 2 մլն եվրո:

Ծրագրի նպատակն է նվազեցնել շենքերի էներգիայի սպառումը և աջակցել էներգաարդյունավետության և վերականգնվող էներգիայի միջոցառումներին, որոնք կներառեն անհրաժեշտ աշխատանքներ պոլիկլինիկաների և մանկապարտեզների ընդհանուր տեխնիկական վիճակի բարելավման համար: 

Ծրագրի կանխատեսվող արդյունքներն են`

· Նվազեցնել էլեկտրաէներգիայի ծախսը,

· բարելավել սեյսմիկ անվտանգությունը,

· բարելավել այցելուների հարմարավետությունն ու կյանքի որակը,

· նվազեցնել CO2 արտանետումները,

· երկարաձգել վերանորոգվեղ շենքերի շահագործման ժամկետը:

Ընդհանրացնելով, Ծրագրի իրականացման արդյունքում հնարավոր կլինի նվազեցնել մոտ 38 հասարակական շենքերի (6 պոլիկլինիկա և 32 մանկապարտեզ) էներգիայի սպառումը:

Հաշվի առնելով վերը նշվածը և ծրագրի նշանակությունը Երևանի քաղաքապետարանը նպատակահարմար է գտնում Նախագծի կնքումը:
	Ընդունվել է ի գիտություն:


